
Nd. 339. Frumvarp til laga [175. mál]
um breyting á lögum nr. 63 29. marz 1961, um lögskráningu sjómanna.

Flm. : Pétur Sigurðsson, Matthías Bjarnason, Sverrir Hermannsson,
Matthías Á. Mathiesen, Lárus Jónsson, Guðlaugur Gíslason,

Friðjón Þórðarson.

1. gr.
1. málsgr. 2. gr. laganna orðist svo:
Skylt er að lögskrá alla þá menn, sem starfa á íslenzkum skipum og bátum, sem

eru 6 metrar eða lengri, mælt milli stafna, og gerðir eru út hér á landi, hvort heldur
er til farþegaflutninga, vöruflutninga eða fiskveiða.

2. gr.
Lög þessi öðlast þegar gildi.

Greinargerð.
Í gildandi lögum um lögskráningu sjómanna (lögum nr. 63 29. marz 1961), í 2.

grein 1. málsgrein, segir: "Skylt er að lögskrá alla þá menn, sem ráðnir eru til
starfa á íslenzkum skipum, sem eru 12 rúmlestir brúttó eða stærri."

Í frv. á þskj. 198 um líf- og örorku tryggingar sjómanna er boðuð breyting á
þessari málsgrein gildandi laga í samræmi við 1. gr. frumvarpsins. Ástæðu hennar
er getið í athugasemdum við frumvarpið á þskj. 198.

Þar kemur m. a. fram, að þessarar breytingar sé þörf, svo að frv. þetta, ef að
lögum verður, nái tilgangi sínum, en um er að ræða líf- og örorkutryggingu þeirra,
sem á fiskiskipum starfa.

Á það má benda, að mjög mikil aukning hefur orðið í fiskiskipaflota okkar á
síðari árum af skipum, sem eru undir hinni lögskyldu skráningarstærð. Þetta skapar
margs konar vandamál, m. a. í sambandi við lögboðnar og samningsbundnar trygg-
ingar. því er þetta frumvarp flutt.


